
VENDIM
Nr. 510, datë 17.7.2019

PËR KALIMIN NË PRONËSI, TË BASHKISË TIRANË, TË DISA PASURIVE TË
PALUAJTSHME NË ZONËN KADASTRALE 3292 (KOPSHTI BOTANIK) DHE

PËR NJË NDRYSHIM NË VENDIMIN NR. 430, DATË 2.7.2014, TË KËSHILLIT TË
MINISTRAVE, “PËR MIRATIMIN E LISTËS SË INVENTARIT TË PRONAVE TË

PALUAJTSHME SHTETËRORE, TË CILAT I KALOJNË NË PËRGJEGJËSI
ADMINISTRIMI UNIVERSITETIT TË TIRANËS”, TË NDRYSHUAR

Në mbështetje të nenit 100 të Kushtetutës dhe të neneve 3, shkronja “d”, 5, 8 e 17, të ligjit
nr. 8744, datë 22.2.2001, “Për transferimin e pronave të paluajtshme publike të shtetit në njësitë e
qeverisjes vendore”, të ndryshuar, me propozimin e ministrit të Arsimit, Sportit dhe Rinisë,
Këshilli i Ministrave

VENDOSI:
1. Kalimin në pronësi të Bashkisë Tiranë të disa pasurive të paluajtshme me vendndodhje në

zonën kadastrale 3292 (Kopshti Botanik), Tiranë, për t’i përdorur për ushtrimin e funksioneve të
veta, sipas shtojcës nr. 1 dhe kartelave të pasurive që i bashkëlidhen këtij vendimi dhe janë pjesë
përbërëse e tij.

2. Bashkia Tiranë dhe Universiteti i Tiranës lidhin një marrëveshje me qëllim garantimin e
ushtrimit të aktivitetit mësimor e të veprimtarive kërkimore-shkencore të Universitetit të Tiranës
në ambientet e Kopshtit Botanik.

3. Bashkisë Tiranë i ndalohet të ndryshojë destinacionin e pasurive të përcaktuara në shtojcën
nr. 1, të këtij vendimi, apo t’i tjetërsojë ato.

4. Në listën e inventarit të pronave të paluajtshme shtetërore, e cila i bashkëlidhet vendimit nr.
430, datë 2.7.2014, të Këshillit të Ministrave, “Për miratimin e listës së inventarit të pronave të
paluajtshme shtetërore, të cilat i kalojnë në përgjegjësi administrimi Universitetit të Tiranës”, të
ndryshuar, hiqet prona me numër rendor 14, me emërtimin “Kopshti Botanik”.

5. Ngarkohen Ministria e Arsimit, Sportit dhe Rinisë, Universiteti i Tiranës, Bashkia Tiranë
dhe Agjencia Shtetërore e Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.
KRYEMINISTËR

Edi Rama
SHTOJCA NR. 1

1. Pasuria me nr. 353/1, zona kadastrale 3292, e llojit “rezervuar”, me sipërfaqe 17 519 m2, në
pronësi shtet.

2. Pasuria me nr. 353/2, zona kadastrale 3292, e llojit “truall”, me sipërfaqe 57 437 m2, në
pronësi shtet.

3. Pasuria me nr. 353/4, zona kadastrale 3292, e llojit “arë”, me sipërfaqe 21 600 m2, në
pronësi shtet.

4. Pasuria me nr. 353/10, zona kadastrale 3292, e llojit “arë”, me sipërfaqe 3 900 m2, në
pronësi shtet.

5. Pasuria me nr. 353/11, zona kadastrale 3292, e llojit “ullishte”, me sipërfaqe 8440 m2, në
pronësi shtet.

6. Pasuria me nr. 350, zona kadastrale 3292, e llojit “rrugë”, me sipërfaqe 452 m2, në pronësi
shtet.

7. Pasuria me nr. 311, zona kadastrale 3292, e llojit “truall”, me sipërfaqe 2456 m2, në pronësi
shtet.

